
R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M 
Nr. 70 datë 7.06.2019

PËR
MIRATIMIN E MEMORANDUMIT TË MIRËKUPTIMIT NDËRMJET BASHKISË TIRANË DHE FONDACIONIT SHQIPTARO-AMERIKAN PËR ZHVILLIM PËR PROJEKTIN E RESTAURIMIT DHE RIJETËSIMIT TË PIRAMIDËS; KRIJIMIN DHE PJESËMARRJEN E BASHKISË TIRANË NË ORGANIZATËN JOFITIMIPRURËSE “QENDRA “TECH PIRAMIDA” DHE MIRATIMIN E AKTEVE TË THEMELIMIT

Në mbështetje të nenit 3, nenit 8, pika 2, nenit 9, pikat 1, nënpika 1.1, shkronja “b”, nënpika 1.6, shkronja “b”, nenin 28, nenin 34, nenin 54, shkronja “d” dhe nenit 55, pikat 3 dhe 6, të ligjit nr. 139/2015, “Për vetëqeverisjen vendore”, ligjit nr. 68/2017, “Për financat e vetëqeverisjes vendore”, ligjit nr. 8788, datë 07.05.2001, “Për organizatat jofitimprurëse”, të ndryshuar; ligjit nr. 9632, datë 30.10.2006, “Për sistemin e taksave vendore”, të ndryshuar, me propozim të kryetarit të Bashkisë, Këshilli Bashkiak, 
VENDOSI:

1. Miratimin e Memorandumit të Mirëkuptimit ndërmjet Bashkisë Tiranë dhe Fondacionit Shqiptaro - Amerikan për Zhvillim, për projektin e restaurimit dhe rijetësimit të godinës së Piramidës. 

2. Krijimin e Qendrës “Tech Piramida”, si person juridik që bashkëthemelohet me Fondacionin Shqiptaro - Amerikan për Zhvillim dhe Bashkisë Tiranë.
3. Qendra ka për qëllim administrimin e ambienteve të godinës së Piramidës, dhe kthimin e saj në një qendër shumë-funksionale të vetëqëndrueshme, për zhvillimin e krijimtarisë përmes teknologjisë, nxitjen e aktiviteteve artistike, social-kulturore dhe edukative në qytetin e Tiranës, si dhe krijimin e mjediseve të përshtatshme për zhvillimin në fushën e medias, arteve, edukimit dhe shkencave humane.

4. Miratimin e aktit të themelimit dhe statutit të organizatës jofitimprurëse “Tech Piramida”, në formën e Qendrës.
5. Kryetari i Bashkisë apo personi i ngarkuar prej tij, autorizohet për nënshkrimin e akteve të themelimit në emër të Bashkisë Tiranë, për regjistrimin e Qendrës “Tech Piramida”, pranë Zyrës së Regjistrit të organizatave jofitimprurëse në gjykatën e rrethit gjyqësor Tiranë.

6. Ngarkohet kryetari i bashkisë për caktimin e përfaqësuesve të bashkisë Tiranë në bordin drejtues të qendrës “Tech Piramida”.

7. Kryetari i bashkisë ose personi i autorizuar prej tij kryen të gjitha procedurat e nevojshme për krijimin dhe regjistrimin e Qendrës “Tech Piramida”, pranë zyrës së regjistrit të organizatave jofitimprurëse në gjykatën e rrethit gjyqësor Tiranë.
8. Ngarkohen Kryetari i Bashkisë, Drejtoria e Përgjithshme Juridike e Aseteve dhe Licencimit dhe Drejtoria e Përgjithshme e Menaxhimit Financiar për zbatimin e këtij vendimi.

9. Ky vendim hyn në fuqi sipas përcaktimeve të nenit 55, pika 6, të ligjit nr. 139/2015“Për vetëqeverisjen vendore” dhe pas konfirmimit ligjor të Institucionit të Prefektit të Qarkut, Tiranë.
K R Y E T A R
ALDRIN DALIPI
